
Зөлфəт 

Ясады Айрат Хайруллин 8 А класс



 

                 Чытырманда былбыл сайрый

Минем язганнарны азмы-күпме 
белүчелəр хəтерлидер, бəлки: 
«татар», «миллəт», «азатлык» 
дигəн сүзлəрне мəйданнарга 

чыгып кычкыру түгел, 
үзаралый гына сөйлəшкəндə 
дə əйтергə ярамаган көннəрдə 
мин «Чакырылмаган кунак — 
татардан да яманрак...» дигəн 
эпиграф куеп, бер шигырь 

язган идем.



• Зөлфəт (Дөлфəт Госман улы 
Маликов) 1947 елның 3 январенда 
Татарстан АССРның Мөслим районы 
Яңа Сəет авылында колхозчы 
гаилəсендə туган. (2007 елда вафат.) 
Үз районнарындагы Уразмəт урта 
мəктəбен тəмамлагач, 1965— 1969 
елларда В. И. Ульянов-Ленин 
исемендəге Казан дəүлəт 
университетының татар 
филологиясе бүлегендə укый. 1969 
елның апреленнəн журналистлык 
хезмəтендə: алты ел «Чаян» журналы 
редакциясендə, аннары, 1977 елны 
Мəскəүдə СССР Язучылар союзы 
каршындагы Югары əдəби 
курсларны тəмамлап кайтканнан соң, 
республика балалар газетасы «Яшь 
ленинчы» редакциясендə əдəби 
хезмəткəр булып эшли. 1983 елның 
көзеннəн ул яңадан «Чаян»га күчеп, 
журнал редакциясенең əдəбият 
бүлегенə җитəкчелек итə.



• Зөлфəтнең беренче шигъри 
тəҗрибəлəре матбугатта студент 
елларында күренə башлый, 1968 
елда егермелəп шигыре «Беренче 
карлыгачлар» исемле күмəк 
җыентыкта урнаштырыла. 
Җитмешенче еллар дəвамында 
шагыйрьнең «Язмышлар ярында» 
һəм «Утлы бозлар» дигəн ике 
китабы басылып чыга. Күлəм, сан 
ягыннан артык зур булмаса да, 
Зөлфəтнең заманча актив көрəш 
рухы белəн сугарылган шигъри 
иҗаты хəзерге татар поэзиясендə 
үзенчəлекле бер күренеш булып 
тора. Поэтик фикерне калку, 
масштаблы итеп күрсəтүгə омтылу, 
публицистик кайнарлык, 
трибунлык, халык иҗатына һəм 
традицион язма əдəбиятына 
нигезлəнгəн романтик образлылык, 
җыйнак композиция, төзек ритмика 
— Зөлфəт стиленең төп 
сыйфатлары шулар.



• Шагыйрь чынбарлык күренешлəрен, 
лирик геройның рухи дөньясын халык 
язмышы, үткəндəге зур тарихи 
вакыйгалар (революция, Ватан 
сугышы) яки бүгенге көннең мөһим 
проблемалары (идеологик көрəш, 
əхлак сафлыгы, кешелеклелек һ. б.) 
белəн фəлсəфи бəйлəнештə ачарга 
омтыла. Бу сыйфатлар аның лирик 
монологларында, балладаларында 
(«Тимерче турында баллада», 
«Гармунчы турында баллада», «Кайгы 
турында баллада», «Йодрык» һ. б.) 
Һəм, 1982 елны «Казан утлары» 
журналында дөнья күреп, əдəби 
җəмəгатьчелектə шагыйрьнең иҗади 
эзлəнүлəр юлындагы яңа бер уңышы 
итеп бəялəнгəн «Йөрəклəрдə — үлмəс 
дастан» исемле поэмасында аеруча 
ачык гəүдəлəнə.



• Зөлфəтнең күп кенə лирик 
шигырьлəре музыкага салынган, 
«һаман яратам» (Ф. Хатипов 
музыкасы), «Төнге утлар», 
«Каратолым» (С. Шəмсина 
музыкасы), «Сагынуга дəва юк» 
(3. Гыйбадуллин музыкасы) кебек 
җырлар халык арасында киң 
популярлык казандылар. Зөлфəт 
шулай ук «Мəкерле песи» исемле 
беренче татар балалар 
операсының (композиторы — Л. 
Хəйретдинова) либреттосы 
авторы буларак та билгеле.
1985 елда Татарстан китап 
нəшриятында шагыйрьнең русча 
тəрҗемəдə «Осенние костры» 
исемле җыентыгы басылып 
чыкты.
Зөлфəт—1973 елдан СССР 
Язучылар союзы члены иде.



• Татарстанның 
атказанган сəнгать 
эшлеклесе, 
респуликабызның Муса 
Җəлил һəм Габдулла 
Тукай исемендəге Дəүлəт 
бүлəклəре иясе шагыйрь 
Зөлфəтнең иҗатына.



Дүрт җыр
     Аргы ярда əле көмеш җырлар, 

Елларның да аргы ярында, 
Чыдар микəн йөрəк ахыргача 
Җырлаганчы шуның барын да? 
Беренче җыр - илем турында ул, 
Олы юлга дəшкəн җырдыр ул, 
Йөрəк кадəр чəчəк бөрелəре 

Тирбəлешеп торган кырдыр ул...
Икенче җыр... əни турында ул, 
Ун мең еллык моңлы көйдер ул;
Бу җиһанда җанны җылытучы 
Бердəнбер өй, изге өйдер ул.

Өченче җыр... Сөю турындадыр -
Мең яңарган иске моңдыр ул; 
Яшəү өчен, чиксез дəвам өчен 
Һавадыр ул, сихри тындыр ул. 

Дүртенче җыр... Бусы җырланадыр 
Елларның иң аргы ярында. 

Ансын каен җырлар... каберемдə... 
Калганнарын - үзем! Барын да!..

                                                                                                1970



Нидер булды...

Бəй,мин бит шушы дөньяның
Кендеге идем бугай...
Ул мəңгелек дигəннəре
Бик якынмыни шулай?
Без килгəн һəм дə китəсе
Мəңгелек шушымыни?
Аңардан курку-өркүлəр
Җанның ялгышымыни?
Нидер булды... Ишетелде
Миңа серле тынлыктан -

Оҗмах-җəннəт бакчасының
Күгəннəре тутыккан.

Җимерелде алтын мифлар
Һəм гадилек сирпелде...
Мəңгелегең миңа хəзер, -

Биллəһи, дим, гөнаһ булмас -
Ындыр арты шикелле...

                                                                                      05.10.02.



     Яфрак явымы
Əллə нинди еллар көтə-көтə
Асыл еллар үтеп киткəндə,

Бу тауларда түгел, без булырга
Тиеш бүтəн җирдə, бүтəндə!

Серле еллар көтеп яшəдек без,
Гади гомер безгə ник кирəк?
Яшəгəнбез каен сабагында

Көзге яфрак сыман җилфердəп...
Йə, шушымы булды җирдə яшəү?

Сулыш өзелер йə өзелмəс...
Булмый болай! Күктəн, гарешлəрдəн

Бəхет үзе безгə түгелмəс!
...Сары каен яфраклары ява...
Дөнья - алтын! Көзге тантана!

Нишлəптер гел безнең өчен генə
Яфрак-яфрак булып кан тама...

                                                               09.09.98.


